
Ed. St. Frumvarp

til stjórnarskipunarlaga um breytingu á stjórnarskrá konungsríkisins íslands, 
nr. 9, 18. mai 1920.

Flutningsm enn: Jónas Jónsson, Ingvar Pálmason, Guðm . Ólafsson, 
Sigurður Jónsson og Einar Árnason.

1. gr.
Upphaf 11. gr. orðist svo:
Konungur skipar tvo ráðherra og veitir þeim lausn. Hann skiftir störf- 

um med þeim.

2. gr.
í stað orðanna »einhver ráðherranna« í 13. gr. kom i: annar ráðherranna.

3. gr.
Fyrsti málsliður 14. greinar orðist svo:
Nú er konungur ekki staddur hjer á landi, og ber forsætisráðherra 

þá að jafnaði málin upp fyrir konungi, einnig fyrir hönd hins ráðherrans, ef 
hann er ekki viðstaddur.

4. gr.
U pphaf 18. greinar orðist svo :
K onungur stefnir saman Alþingi annaðhvert ár.

5. gr.
1 stað orðanna »á ári« í niðurlagí 19. gr. kom i: á sama þingi.

6. gr.
U pphaf 26. gr. orðist svo:
Á Alþingi eiga sæti 42 þjóðkjörn ir þingmenn.
í  öðrum  lið annarar málsgreinar kom i 28 í stað »26« og i þriðju 

málsgrein kom i 36 i stað »34«.

7. gr.
Upphaf 31. gr. orðist svo :
Reglulegt Alþingi skal kom a saman annaðhvert ár.

8. gr.
Fyrir orðið  »fjárhagsár« í 38. gr. k om i: fjárhagstímabil.



G r e i  na  r g e r ð .

Ein af þeim breytingum til sparnaðar á almannafje, sem vakið hefir 
nokkurt umtal i blöðunum og á mannfundum hin síðustu ár, er þinghald ann- 
aðhvert ár. Að visu sannar gömul reynsla, að þótt þing sje ekki lögboðið árlega, 
verður alt af að kalla saman aukaþing af sjerstökum ástæðum við og við. Má því 
búast við, að svo færi enn. Á hinn bóginn hlytu aukaþing jafnan að verða styttri 
en fjárlagaþing, og yrði að þvi verulegur sparnaður, jafnvel þau árin, þegar 
ekki yrði komist hjá þinghaldi.

En fyrir utan þessa breytingu á stjórnarskránni eru ýmsar aðrar efnis- 
breytingar, sem komið hafa til orða, svo sem að hafa þingið eina deild, fækka 
þingmönnum yfirleitt, afnema þá landskjörnu, eða hafa í efri deild eingöngu 
landskjörna þingmenn o. s. frv. En þjóðin hefir ekki óskað eftir nokkurri slikri 
breytingu, heldur að eins því eina atriði, sem hefir verulega fjárhagsþýðingu, 
nefnilega fækkun þinga, og það er áreiðanlega mjög torvelt að fá samþykki þings- 
ins um aðrar verulegar efnisbreytingar. Þær geta eingöngu spilt fyrir aðalatrið- 
inu, möguleikanum að fækka þingum. Fyrir þessi mistök á framburði málsins 
náði stjórnarskráin ekki samþykki síðasta þings. Þetta frumvarp gerir að eins 
ráð fyrir fækkun þinga og að lögfesta það ástand, sem verið hefir siðastliðið ár, 
að ráðherrar sjeu tveir. Nánar i framsögu.


